ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 17-Ի N 169-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 7-Ի N 453-Լ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ   

	1. ՀՀ Կենտրոնական բանկ
	23.05.2023թ.

	
	N 06-07/415-23

	Հայաստանի Հանրապետության կենտրոնական բանկը «Հայաստանի Հանրապետության կառավարության 2022 թվականի փետրվարի 17-ի N 169-Լ և 2022 թվականի ապրիլի 7-ի N 453-Լ որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չունի:
	 
Ընդունվել է ի գիտություն


	2. ՀՀ արդարադատության նախարարություն
	24.05.2023թ.

	
	N 27.4/26160-2023

	1. Նախագծի 1-ին կետի 2-րդ ենթակետի համաձայն՝ նախատեսվում է Հայաստանի Հանրապետության կառավարության կողմից հաստատել Հայաստանի Հանրապետության առանձին գյուղական բնակավայրերի ցանկը։ 
Նախագծին կից ներկայացված հիմնավորման համաձայն՝ Նախագծի նպատակն է բարելավել ծրագրի պայմանները, /…/ սահմանել արտոնություններ և խրախուսել այն ընտանիքներին, ովքեր հավաստագրի միջոցով անշարժ գույք ձեռք կբերեն կամ անհատական բնակելի տուն կկառուցեն այն գյուղական ոչ սահմանամերձ բնակավայրերում (թվով 48), որտեղ պետական և սուբվենցիոն ծրագրերի շրջանակներում արդեն իսկ կառուցված են և/կամ ներկայումս հիմնանորոգվում կամ կառուցվում են դպրոցներ, մանկապարտեզներ։
Այս առումով հարկ ենք համարում նշել, որ միայն նախագծին կից ներկայացված հիմնավորումից է պարզ դառնում, թե ինչ բնակավայրերի ցանկի մասին է խոսքը և ինչ նպատակ է հետապնդում ներկայացված կարգավորումը, ուստի առաջարկում ենք նախագծում ևս հստակեցնել համապատասխան բնակավայրերի ցանկի հաստատման նպատակը: 
	Չի ընդունվել է  

Համապատասխան գյուղական բնակավայրերի (թվով 48) ցանկի հաստատման հիմնավորման արտացոլումը նախագծում նպատակահարմար չէ։  

	2. Նախագծի 2-րդ կետի 3-րդ ենթակետով լրացվող 3-րդ ենթակետի համաձայն՝ «Այս դեպքում ծառայությունը 5 աշխատանքային օրվա ընթացքում հավաստագրից հեռացնում է ընտանիքի՝ մահացած անդամի տվյալները և շահառուի կողմից նշված էլեկտրոնային հասցեին ուղարկում փոփոխված հավաստագիրը.», մինչդեռ պարզ չէ և  անհրաժեշտ է հստակ նշել, թե 5 աշխատանքային օրվա ժամկետը երբ է սկսվում հաշվարկվել: Նույն դիտարկումը վերաբերելի է նաև նույն կետով լրացվող 4-րդ ենթակետին և նախագծի 2-րդ կետի 4-րդ ենթակետով լրացվող 3.2 կետի 2-րդ ենթակետում առկա համանման կարգավորումներին:
	Ընդունվել է 

	3. Նախագծի 2-րդ կետի 4-րդ ենթակետով լրացվող 3.2 կետի համաձայն՝ սույն հավելվածի 3-րդ կետի 3-րդ ենթակետով սահմանված հավաստագիրը համապատասխան ծրագրային ապահովության միջոցով ենթակա է չեղարկման՝
1) հավաստագրից հրաժարվելու վերաբերյալ շահառուի դիմումի հիման վրա.
2) ծրագրի իմաստով շահառու չհանդիսացող ընտանիքին հավաստագրի տրամադրման փաստի վերաբերյալ համապատասխան արձանագրության հիման վրա, մինչդեռ պարզ չէ և անհրաժեշտ է հստակեցնել, թե ինչ արձանագրության մասին է խոսքը: 
Միևնույն ժամանակ հարկ ենք համարում նշել, որ Նախագծի 2-րդ կետի 4-րդ ենթակետով լրացվող 3.2 կետի 2-րդ ենթակետում անհրաժեշտ է պահպանել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»։
	Ընդունվել է

	3. ՀՀ ֆինանսների նախարարություն
	31.05.2023թ.

	
	N 01/34-2/10560-2023

	[bookmark: _GoBack]ՀՀ կառավարության 17.02.2022թ. N169-Լ որոշմամբ սահմանվել է Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիրը (այսուհետ՝ Ծրագիր), իսկ 07.04.2022թ. N453-Լ որոշմամբ հաստատվել է ծրագրի իրականացման կարգը։
Նախագծով նախատեսվում է սահմանել արտոնություններ և խրախուսում այն ընտանիքներին, ովքեր հավաստագրի միջոցով անշարժ գույք ձեռք կբերեն կամ անհատական բնակելի տուն կկառուցեն այն գյուղական ոչ սահմանամերձ բնակավայրերում (թվով 48), որտեղ պետական և սուբվենցիոն ծրագրերի շրջանակներում արդեն իսկ կառուցված են և/կամ ներկայումս հիմնանորոգվում կամ կառուցվում են դպրոցներ, մանկապարտեզներ, ինչպես նաև առաջարկվում է երկարաձգել դիմումների ընդունման և ծրագրի շահառուների վերջնական ցանկի ներկայացման վերջնաժամկետը, սահմանվում է հավաստագրում ներառված ընտանիքի անդամի մահվան և հավաստագրից հրաժարման դեպքում՝ հավաստագրից վերջինիս տվյալների հեռացման ընթացակարգը և մի շարք այլ փոփոխություններ:
Հարկ ենք համարում նշել, որ ներկայացված փոփոխություններն ըստ էության Ծրագրի լավարկմանն ուղղված հերթական փորձն է, որի արդյունքում ակնկալվում է անշարժ գույքի ձեռքբերման գործարքների ավելացում, ինքնին ենթադրում է նաև շահառուների թվի աճ և համապատասխանաբար նաև անհրաժեշտ ֆինանսական միջոցների ավելացում, որոնց ֆինանսական ազդեցության գնահատականը ՀՀ պետական բյուջեի վրա առնվազն առաջիկա երեք տարիների համար տրված չէ: 
Այս առումով տեղեկացնում ենք, որ Ձեր կողմից 2023թ. մարտ ամսին, վերոհիշյալ Ծրագրի հերթական լավարկման նպատակով ներկայացվել էր ՀՀ կառավարության մեկ այլ որոշման նախագիծ, որի վերաբերյալ համապատասխան դիրքորոշումը և վերոհիշյալ հարցադրումները ՀՀ ֆինանսների նախարարության կողմից ներկայացվել էր դեռևս 04.04.2023թ. թիվ 01/34-2/6397-2023 գրությամբ, ինչի գծով համապատասխան պարզաբանումները մինչ օրս չեն ներկայացվել:
Հաշվի առնելով վերոգրյալը՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը թվարկված դիտարկումների մասով համապատասխան պարզաբանումներ ստանալուց հետո:
	
Ընդունվել է ի գիտություն

Նախագծի ընդունման կապակցությամբ պետական բյուջեում ծախսերի ավելացում չի նախատեսվում, հաշվի առնելով այն հանգամանքը, որ 2023 թվականի առաջին եռամսյակի համար նախատեսված, սակայն չօգտագործված ֆինանսական միջոցները կբավականացնեն սույն նախագծով առաջարկվող փոփոխություններով պայմանավորված ֆինանսական միջոցների հնարավոր աճը սպասարկելու համար:
Այնուամենայնիվ, ֆինանսական միջոցների համալրման հնարավոր անհրաժեշտության դեպքում այն կապահովվի նախարարության ներքին ռեսուրսների հաշվին՝ վերաբաշխում կատարելու միջոցով։




